
পাখি লগা মন



 

 শ্ৰীমতী নীলিমা বৰা সাহিত্য জগতত এটি পৰিচিত নাম। একে ধাৰে কবি, গল্পকাৰ,
ঔপন্যাসিক আৰু শিশু সাহিত্যত শ্ৰীমতী বৰাই নিজৰ সাহিত্যিক দক্ষতাৰে সাহিত্য
জগতত এখনি সুদৃঢ় স্থান অধিকাৰ কৰিছে। বৰ্ত্তমান তেওঁৰ ৬১ খন গ্ৰন্থ প্ৰকাশ হৈছে।
তেখেতৰ মননশীল লেখনিত পৰিস্ফুৰ্ট হয় সংঘাট পূৰ্ণ বাস্তৱ জীৱনৰ সুক্ষ্ম দৃষ্টিভঙ্গী।
বলিষ্ঠ প্ৰকাশভঙ্গী আৰু মনোগ্ৰাহী ৰচনা ক্ষমতা তেখেতৰ অন্য এক বিশেষত্ব।
চৰিত্ৰাংকনত পটু শ্ৰীমতী বৰাৰ সাহিত্যৰাজি পঢ়ুৱৈসকলৰ বাবে প্ৰশংসনীয়।

 তেওঁৰ ১৩খন উপন্যাস ৫ খন গল্প সংকলন ৪ খন কবিতা গ্ৰন্থ, আৰু এখন জীৱনী
পুথি ৰাজ্যিক ভিত্তিত পুৰস্কৃত হৈ গৌৰৱ কঢ়িয়াইছে। শিশু সাহিত্যত ৰাষ্ট্ৰীয় পুৰস্কাৰ প্ৰাপ্ত
নীলিমা বৰাক শিশু সাহিত্য কৰ্মৰ বাবে বিশিষ্ট শিশু সাহিত্যিক হিচাবে বাংলা সাহিত্য
গোষ্ঠী ‘পইঠা’ই ‘দিলীপ কুমাৰ চন্দ’ আৰু সদৌ অসম লেখিকা সমাৰোহ সমিতিয়ে ‘বীনা
শৰ্মা সোঁৱৰণী বঁটা’ ৰে সন্মানিত কৰিছে। তদুপৰি বিভিন্ন সাহিত্য অনুষ্ঠানৰ পৰা বহুতো
গল্প, কবিতা, নাটক (মঞ্চস্থ) পুৰস্কৃত হৈ স্ব-প্ৰতিভা সুৰক্ষিত কৰিছে। কেইবাটাও গল্প,
কবিতা বাংলা, হিন্দী ভাষালৈ অনুদিত হৈছে। কেইবাখনো শিশু গ্ৰন্থ বাংলা ভাষালৈ
অনুদিত। ইতিমধ্যে তেওঁৰ ‘Step Towards Self Dependent’ নামৰ তথ্যচিত্ৰখনিত
পৰিচালক মিহিৰ জ্যোতি বৰুৱাৰ দ্বাৰা পি, পি, চি প্ৰগ্ৰেমত প্ৰচাৰিত হৈছে। শ্ৰীমতী বৰাৰ
‘মৃগ তৃষ্ণা’ নামৰ গল্প এটিৰ ভি, চি, ডি ছবি এখনেও মুক্তি, পাইছে।

 ইতিমধ্যে পাঠকৰ মন জয় কৰা পাখি লগা মন পুথিখনে লেখিকাৰ সাহিত্য
কৰ্মৰ দক্ষতাৰ স্বাক্ষৰ বহন কৰাত আমি দ্বিতীয় সংস্কৰণ প্ৰকাশ কৰি পাঠক সমাজৰ হাতত
তুলি দিছো। এইবাৰো পুথিখন আদৰি ললে লেখিকাৰ শ্ৰম সাৰ্থক হব আৰু আমিও উৎসাহিত হম।

 শ্ৰীমতী বৰাৰ সুস্বাস্থ্য আৰু দীৰ্ঘায়ু কামনা কৰি শুভেচ্ছা যাছিলো।

		 এই পৃষ্ঠাটো শেষবাৰৰ কাৰণে ২২ নৱেম্বৰ ২০২২ তাৰিখে ১১:৫৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

